
1 Lay Day
May 30, 2025 (Zirtawpni) khan Synod Lay Workers' Fellowship (SLWF), Annual General Meeting
(Lay Day) chu P.C. Girls' School, Mission Vengah hman a ni.
Lay Day hi hun hniha \hen a ni a, chawhma lamah Hun Urhsun hman niin Upa Lalduhawma, Chairman,
SLWF-in a kaihruai a, Secretary leh Treasurer report ngaihthlak a ni. Rev. R.C. Lalnghakliana, Synod
Moderator-in Lay Day Address a sawi a, kum 2023-2025 chhunga SLWF member chatuan ram panta mi
pali sunna hun hman a ni a, chawhma hunah hian Praise On 2024 a\angin mi pathum an zai bawk.
Chawhnu programme hi Upa Rochungnunga, Finance Secretary, SLWF-in a kaihruai a, variety
programme-a hun hman a ni a, department hrang hrang a\angin solo, duet, games, musical drama bakah
thiam thil chi hrang hrang an entir a. Chawhnu hunah hian member pension-a chhuak mi 36 hnenah
ngaihhruina thilpek hlan a ni bawk.
Synod hnuaia thawktuten Lay Day pual hian Hospital Charity Fund atan member tinin ` 100/- aia tlem
lo an thawh a ni.
Synod Lay Workers' Fellowship (SLWF) hi Synod hnuaia thawktu Aizawl-a awm, Ordained Minister
ni lo zawng te intelkhawmna a ni. Lay Day hi kumtin May thla Zirtawpni hnuhnung berah hman \hin a
ni a, kum 2026 a\ang chuan Synod Executive Committee (SEC) 312-nain a rel angin September thla
Zirtawpni vawi hnihnaah hman a ni tawh dawn a ni. Tun dinhmunah Synod Lay Workers' Fellowship
(SLWF)-ah hian member 970 an awm a, kumin 2025 a\ang hian Lunglei Branch hawn thar a ni bawk.

1 Synod Campus Ministry buatsaih 'Chhanna Dik' lehkhabu tlangzarh a ni
June 2, 2025 (Thawh\anni) chawhma dar 10 khan Devotion Hall, Synod Office-ah Synod Campus
Ministry buatsaih Tleirawl leh |halaite zawhna 'Chhanna Dik' lehkhabu tlangzarh a ni.
Tlangzarh inkhawm tawi hi Rev. H.L. Thianghlima, Campus Ministry Director-in a kaihruai a, Rev.
Dr. Rosiamliana Tochhawng, Executive Secretary-in lehkhabu buatsaih a nih dan te a sawi hnuah
Synod Campus Ministry buatsaih lehkhabu chu a chhiartu zawng zawngten chhanna dik an hmuh \heuh
theihna turin a tlangzarh a ni. Hemi hunah hian Synod Office-a thawktute bakah Synod Campus
Ministry committee member leh lehkhabua thupui chi hrang hrang ziaktute an tel a ni. Lehkhabuah hian
mi thiam hrang hrang ziak thupui pakua a awm a. Lehkhabu hi ` 80/- man a ni a, Synod Bookroom
hrang hrangah a lei theih ang.
March 21, 2025 (Zirtawpni) khan Campus Ministry buatsaihin pawl leh department hrang hrang sawm
khawmin J.M. Lloyd Hall, Synod Office-ah Seminar buatsaih a lo ni tawh a, Seminar-a thupui zir
hrang hrangte chu Synod Campus Ministry Committee chuan lehkhabua chhuah a rel angin, a bua
chhuah a ni ta a ni.
Synod Campus Ministry hian Pathian thu harsa hrilhfiahna 'Hringnun zawhna ril' tih chu kum 2015
khan a lo chhuah tawh a, 'Tleirawlte dinhmun zirchianna' tih lehkhabu pawh kum 2023 khan a lo
tichhuak tawh a ni.

1 Mizoram Christian College (MCC)-in Graduation Day an hmang
June 2, 2025 (Thawh\anni) khan Mizoram Christian College chuan Woodland Hills, Zonuam-ah Graduation
Day vawi 3-na an hmang a. He hun hi Dr. Lalhlimpuii leh Mangchungnunga ten an kaihruai a, Dr.
Rosa Laltlanmawii'n hunserh a hmang.
Kal khawmte lawmna thu sawitu Principal Upa Dr. Tawnenga chuan MCC-in Graduation Day
vawi thumna a hmang ve thei ta leh zirna kawnga hma a sawn zel chu lawmawm a tih thu sawiin;
zirlai kal chhuak turte chu an chhuahna College-in thlarau, taksa leh rilru lama an chherna hmang
\angkai zui zel tur leh anmahni chhungkua, kohhran, khawtlang leh ram tana hmasawnna thlentu ni
turin a chah a ni.

Zirlaite thlahna thuchah sawitu MCC Vice Principal Dr. Benjamin Lalfakzuala pawhin zirlaite chu an kal leh
zelna turah MCC an kal laia rilru hrisel pu zel tur leh an thiltihna apianga theih tawp chhuahna thinlung pu zel
turin a fuih a. Upa Prof. Lianzela, MCC Governing Board Member pawhin thu sawiin; MCC chu college
naupang tê la ni mah se, kawng hrang hranga an hlawhtlinna chu lawmawm a tih thu a sawi a ni.
Graduate tharte aiawhin R. Laldinsanga, Vice President, Students' Body-in thu a sawi a, zirlai chhuak
turte a\angin Department tin aiawhin mi pakhat \heuhin thu an sawi bakah Zosangzuala, President,
MCC Alumni Association hnen a\angin thusawi ngaihthlak a ni bawk. Nl. Zoramchhani hnen a\angin
Pathian fakna hla ngaihthlak a ni a, Rev. Dr. Rosiamliana Tochhawng, Executive Secretary i/c MCC-in
zirlaite leh thawktute fuihna thu sawiin \awng\ainain a khar a ni.
Mizoram Christian College a\anga Graduate thar thlah takte hi Bachelor of Arts (BA) zirlai 44, Bachelor
of Commerce (B.Com) zirlai 17 leh Bachelor of Business Administration (BBA) zirlai 8, an vaiin mi 69
an ni. MCC Graduation Day vawi 3-na hi Principal hmasa ber Rev. Dr. Lalchungnunga leh Upa
Lalduhzuala Sailo, MCC Governing Board member ten an hmanpui bawk.

1 Pentikos Ni
June 8 (Pathianni) hi Pentikos Ni a ni a. He Ni hi khawvel pumah Kristian te chuan urhsun takin an
hmang \hin a ni. Pentikos tih awmzia hi 'Sawmngana' tihna a ni. Thuthlung Hlui-ah chuan Kalhlen Kut
\iak ni a\anga ni sawmnganaah an hmang \hin a, Thuthlung Thar hunah erawh chuan Isua Thawhleh tuk
(Easter) a\anga ni 50-naah hman a ni.
Pentikos ni hi Kohhran ni pawimawh a nih avangin Sunday School nei lovin chawhma, chawhnu leh
zanah te Pentikos Ni thupui ngaihthlak a ni ang.
Chawhma Inkhawm:

Thupui : Thlarau Thianghlim - Sual hriattirtu
Chhiar tur : Johana 16:7-11; Tirhkohte 2:37

Chawhnu Inkhawm:
Thupui : Thlarau Thianghlim - Chhandamna kawnga hruaitu
Chhiar tur : Johana 6:44; 16:13-15; Rom 8:16

Zan Inkhawm:
Thupui : Thlarau Thianghlim  -  Felna kawnga hruaitu
Chhiar tur : Rom 8:26-27; Galatia 5:22-26

Zan inkhawmah PCI General Assembly pualin \awng\ai rual a ni ang a, zan Inkhawm thawhlawm pawh
PCI General Assembly pual tur a ni ang a, thawhlawm lak khawm te hi Bial Treasurer kaltlangin Synod
Office-ah thehluh tur a ni.

1 K|P
w May 29, 2025 (Ningani) chhun dar 12:00 khan UD & PA buatsaih Aizawl Khawpui faina leh thianghlimna
kawnga (Faina kawnga harhtharna leh Hmathlir) Talk Show, IGNITE STUDIO-ah Central K|P aiawhin
committee member-te, Tv. P.C. Lalthanmawia, Pu David Lalruatfela, Pu Rochhingpuia, T.Upa Lalremsiama
Khiangte leh Upa Lalbiakfela te an tel. He hunah hian Central K|P aiawhin Tv. P.C. Lalthanmawia'n thu a
sawi a, K|P ten Faina kawnga kan hmalakna hrang hrang leh hmachhawp te a sawi.
w May 31 - June 1, 2025 chhung khan Saitual Pastor Bial leh Saitual Chhim Veng Bial K|P Joint
Meet, Saitual Kohhran Biak Inah hman a ni a, hemi hunah hian Pu Lalruatfela, Asst. Leader, Upa
Lalzarmawia, General Secretary leh committee member-te, Pu C. Hmingthanzauva leh Pu Rochhingpuia
ten an hman pui a, Mizoram Synod Choir-te an zai bawk.
w June 2, 2025 (Thawh\anni) zan khan Tlungvel Vengthar Branch Member 110 Inkhawm hun hmanpuiin
committee member-te, Pu C. Hmingthanzauva leh Upa Lalbiakfela te an kal.
w June 2, 2025 (Thawh\anni) zan khan Darlawng Branch K|P Evengelical Night hmanpuiin Pu C.
Lalkhawngaiha, Asst. Secretary leh Tv. Vanlalremliana, committee member te an kal.

1 MSSU
w June 6, 2025 (Zirtawpni) hian College Veng Kohhranah Sunday School Zirtirtu training neihpui
turin Upa Lalthanchhunga, trainer a kal ang.
w June 7, 2025 (Inrinni) hian Sunday School zirtirtu training neihpui turin MSSU Trainer-te hetiang
hian an chhuak ang.
Chite Veng Kohhran : Upa K. Zoremsanga, Upa Lalchuailova leh Upa John Lalnunthara
Durtlang North Kohhran : Upa Zohmangaiha, Upa C. Lalbiaksanga leh Upa Lalliantluanga

1 Synod Mission Board
w Calcutta Mission Field
May 30, 2025 (Zirtawpni) khan belhtu thar pakhat a awm a, June 1 (Pathianni) khan belhtu thar pahnih
an awm bawk.
w Upper Assam Mission Field
June 1, 2025 (Pathianni) khan belhtu thar pali an awm.
w Odisha Mission Field
June 1, 2025 (Pathianni) khan belhtu thar pakhat a awm.

1 Synod Relief Fund
Tun hnaia harsatna hrang hrang tawkte hnenah Synod Relief Fund a\angin hetiang hian chhawmdawlna pek a ni.
S.No Khua/Veng Pek chhan Chhungkaw zat Pek zat
1. Ngentiang Kohhran Biak In bul leimin lungrem nan ` 5,00,000/-
2. Thenzawl Field Veng,

Buangpui leh Neihloh In chhia 11 ` 1,02,000/-
3. Chekawn Kohhran Leimin dawlna atan ` 50,000/-
4. Bawngkawn leh

Bawngkawn Shalom Leimin tuar 3 ` 36,000/-
5. W. Lungdar Kohhran Lungremna atan ` 30,000/-
6. Kawnpui Hmarveng Damlo 3 ` 30,000/-
7. West Phaileng Leimin tuar 2 ` 23,000/-
8. Zote South Vanduaina tawk 1 ` 20,000/-
9. Kanhmun North Leimin tuar 2 ` 16,000/-
10. Mamit Dinthar Damlo 1 ` 10,000/-
11. W. Bunghmun Damlo 1 ` 10,000/-
12. Chhiahtlang Chanmari Khawsak harsa 1 ` 10,000/-
13. ITI Veng Damlo 1 ` 10,000/-

Belh khawm ` 8,47,000/-

1 FM Zoawi - Aizawl & Lunglei : Hruaina Eng Radio Programme
June 6, 2025 (Zirtawpni) @ 7:30 p.m. :
Solo : Felina Lalremruati - Lei Hrehawmah,  Zaipawl : Chaltlang Bial Zaipawl - Lalpa Indona,
Thusawi : Upa Lungtiawia - Pathian lawm tlak inthawina,  Solo : H. Lalhruaitluangi - Ka thlarau a
chawm leh \hin,  Zaipawl : Champhai Vengsang Bial Zaipawl - Ka duhber che

1 Hruaina Eng TV Programme
05.6.2025 (Ningani) 08:30 pm : Thupui zir bing
06.6.2025 (Zirtawpni) 05:00 pm : Kristian Naupang Pual
07.6.2025 (Inrinni) 05:30 pm : Puitling Sunday School Zirlai
08.6.2025 (Pathianni) 08:00 am : Weekly round up
09.6.2025 (Thawh\anni) 08:30 pm : Hruaina Eng luang chhuak - Lalsiammawia Fanai
10.6.2025 (Thawhlehni) 06:00 pm : Nilaini zan thupui

08:30 pm : Kohhran Chanchin - Hunthar Kohhran

1 Moderator leh Executive Secretary-te Programme:
Rev. R.C. Lalnghakliana : Moderator
June 7, 2025 Tlungvel Field Veng Biak In hawn
June 7-8, 2025 Tlungvel Bial leh Tlungvel Vengthar Bial
June 9, 2025 Hospital BEC
June 10, 2025 Revival Committee
June 14-15, 2025 Pukzing Bial

Rev. V.L. Luaia Hranleh : Senior Executive Secretary
June 6, 2025 Service Rules & RR En\hatu Committee
June 8, 2025 Mission Veng Tleirawl inkhawm
June 10, 2025 Revival Committee
June 11-13, 2025 Kolkatta

Rev. Dr. K. Lallawmzuala : Executive Secretary
June 6, 2025 FG&CC Seminar
June 9, 2025 Hospital BEC
June 13-14, 2025 John Williams Hospital Committee, Lunglei
June 14, 2025 CCM Seminar, Lunglei

Rev. Dr. Rosiamliana Tochhawng : Executive Secretary
June 6-13, 2025 Cambodia

RAWNGBAWL HNA RUAK DIL THEIH
A hnuaia tarlan rawngbawl hna hranghrangte hi Mizoram Presbyterian Kohhran hnuaiah a ruak a.
Mizoram Presbyterian Kohhran mi, rawngbawl tura Pathian kohna hria, kum 18-35 inkar, ni 18.7.2025-a
kum 18 tling tawh leh kum 35 la pumhlum lo, zuk leh hmuam leh ruihtheih thila fihlim tan dil theih a ni.
Dilna Form hi Synod Service Board Office, Aizawl leh Synod Office, Lunglei atangin lak theih a ni ang
a, Synod Service Board Office, Aizawl-ah thehluh tur a ni a, dilna form man ` 20/- a ni. Dilna form-ah
hriat tur pawimawh tarlan a ni.
I. Mizoram Christian College-a thawk tur (Contract)
Hna hming : Asst. Professor (Public Admn.) Post - 1
Thiamna : UGC Norms 2018-in a sawi anga thiamna neite tan
Hlawh : Synod hnuaia MCC Asst. Professor (contract) hlawh
II. SL&PB hnuaia thawk tur (Contract)
Hna hming : Asst. Editor, Post - 1
Thiamna : Graduate of any recognised University preferably Theological graduate
Hlawh : Synod hnuaia Asst. Editor (contract) hlawh
III. Synod HSS-a thawk tur (Contract)
Hna hming : Peon, Post 1
Thiamna : Class VIII certificate holder
Hlawh : Synod hnuaia Peon (contract) hlawh

Dilna form hi ni 2. 6. 2025 (Thawhtanni) a\angin lak theih a ni.
Dilna hi ni 1. 7. 2025 (Thawhlehni) dar 4 p.m. thleng thehluh theih a ni ang.
Written test neih hun - Ni 11.7.2025 (Zirtawpni) Dar 10:30 a.m.
Written Test neihna hmun - J.M. Lloyd Hall, Synod Office Top Floor
Interview hun - Ni 18.7.2025 (Zirtawpni) Dar 10:30 a.m.

                                                                                                          Sd/-
                                                                                           Rev. V.L. Luaia Hranleh
                                                                                                      Secretary
                                                                                              Synod Service Board

HRIATTIRNA
Synod Executive Committee (SEC) \hut hun June 3-5, 2025, Synod Calendar-a lo dah tawh chu ruahsur
nasa avanga leiminin Mizoram min tihbuai avangin \hulh a ni a. SEC \hut hun atan hian OM 12:2 of
3.6.2025 chuan June 25-27, 2025 a ruat a ni.

     Sd/-
Upa Vanlalsawma Siakeng

    Synod Secretary, Mizoram Synod


